
	1.
	Անհրաժեշտությունը

	
	      Իրավական ակտի նախագծի ընդունման անհրաժեշտությունը պայմանավորված է Հայաստանի Հանրապետության Նախագահի 2010 թվականի օգոստոսի 28-ի ՆԿ-140-Ն կարգադրության 2-րդ կետին համապատասխան Հայաստանի Հանրա​պե​տութ​յան կառավարության 2010 թվականի դեկտեմբերի 30-ի <<Հայաստանի Հանրապետության սեյսմիկ անվտանգության համակարգի զարգացման հայեցակար​գով նախատեսված սեյսմիկ ռիսկի նվազեցման միջոցառումների ծրա​գիրը հաստատելու մասին>> N 1760-Ն որոշմամբ հաստատված հավելվածի 11-րդ կետի պահանջով`  «Հայաստանի Հանրապետության մարզերի և բնակավայրերի զարգացման ծրագրերում սեյսմիկ ռիսկի նվազեցման միջոցառումների ներառման մասին»   Հա​յաստանի Հանրապե​տու​թյան կառավարության որոշման նախագիծը  Հա​յաստանի Հանրապե​տու​թյան կառա​վարության քննարկ​մանը ներկայացնելը»:

	2.
	Ընթացիկ իրավիճակը և խնդիրները

	
	     Ոլորտը ներառում է ընթացիկ իրավիճակի ստորև բերված նկարագրությունը և ակնհայտ փաստերով բացահայտված խնդիրները, որոնք կարող են լուծվել նախա​գծի ընդունմամբ.

Հայաստանի Հանրապետության տարածքը  մեկ անգամ չէ, որ ենթարկվել է ուժեղ սեյսմիկ հարվածների: Հասկանալով, թե ինչ է նշանակում I=9-10 բալ ինտենսիվութ-յամբ երկրաշարժը Հայաստանի Հանրապետության համար և ունենալով տեղի ունե​ցած 1988 թ. Սպիտակի երկրաշարժի օրինակը, դժվար չէ ենթադրել, թե ինչ կարող է տեղի ունենալ հաջորդ ուժեղ երկրաշարժի դեպքում:  

        Հայաստանի Հանրապետության բնակավայրերի զգալի մասը ենթակա է առավելագույն ռիսկի, մինչդեռ մարզերի և բնակավայրերի զարգացման ծրագրերում չեն ներառվում սեյսմիկ ռիսկի նվազեցման աշխատանքներ այն դեպքում, երբ.  Հայաuտանի Հանրապետության կառավարության 2008 թվականի սեպտեմբերի 18-ի նիստի թիվ 38 արձանագրությամբ հավանության արժանացած <<Հայաստանի Հանրապետության մարզերի զարգացման ծրագրերի կազմման ու իրականացման հայեցակարգի>> 1-ին գլխի 3-րդ կետը Հայաստանի Հանրապետության մարզերի զարգացման ծրագրերի իրագործման հիմնական սկզբունքներից ու հիմնա​դրույթ​ներից է սահմանում ՄԶԾ-ների ներդաշնակումը ԱՀՌԾ և ոլորտային ռազմա​վա​րություններին:
   Կայուն զարգացման ծրագիրը և  պետական ոլորտային ռազմավարությունը` Հայաստանի Հանրապետության կառավարության 1999 թվականի   հունիսի 10-ի   << Հայաստանի Հանրապետության տարածքում սեյսմիկ ռիսկի նվազեցման համա​լիր ծրագրի մասին>> N 429 որոշումը, ներկայացնում են սեյսմիկ անվտանգության ապահովման ոլորտի խնդիրները.  
ա. Կայուն զարգացման ծրագրի <<12.6. քաղաքաշինություն>> կետի <<12.6.3. Կառույցների սեյսմակայունության և հուսալիության ապահովում>> ենթակետում, փաստելով, որ <<1988  թվականի Սպիտակի ավերիչ երկրաշարժից հետո վերանայվեցին ՀՀ ամբողջ տարածքի սեյսմիկ պայմանները, որի արդյունքում երկրաշարժից սեյսմիկ ազդեցության գնահատականը բարձրացավ 1-2 բալով, և ներկայումս հանրապետության տարածքի շուրջ 80 և ավելի տոկոսը հայտնվել է VIII և ավելի բալ ինտենսիվության գոտում: -- Բազմաբնակարան բնակելի շենքերի մեծ մասը -- կառուցվել են մինչև 1990 թվականը և հանրապետությունում սեյսմիկ պայմանների վերանայումից հետո դրանք արդեն իսկ չեն բավարարում ներկայիս գործող սեյսմիկ նորմերի պահանջներին:>>: Հետևաբար անհրաժեշտություն է սեյսմիկ ռիսկի գնահատմանը համապատասխան սեյսմիկ ռիսկի նվազեցման միջոցառումների նախատեսումը:
բ. Ոլորտային ռազմավարության`  Հայաստանի Հանրապետության տարածքում սեյս​​միկ ռիսկի նվազեցման համալիր  ծրագրի <<5. Ակնկալվող արդյունքները>> գլխում նշվում է, որ ծրագրի իրականացման հիմնական արդյունքներից կլինի բնակչության անվտանգության և պետության կայուն զարգացմանն ուղղված սեյսմիկ ռիսկի նվազեցումը:

<<Սեյսմիկ պաշտպանության մասին>> ՀՀ օրենքի 14-րդ  հոդվածի  համաձայն` <<Սեյսմիկ ռիսկի գնահատման արդյունքում լիազորված մարմնի սահմանած կարգով կազմվում և հաստատվում են տարբեր մասշտաբների սեյսմիկ ռիսկի քարտեզ​ներ, որոնք դրվում են տնտեսության զարգացման ծրագրերի հիմքում>>: Սեյսմիկ ռիսկի գնահատման քարտեզների ներառումը տնտեսության զարգացման ծրագրերի հիմքում հնարավորություն կտա առանձնահատուկ ուշադրություն հատկացնել բարձր և միջին սեյսմիկ ռիսկ ունեցող տարածքներին և ծրագրել ու իրականացնել սեյսմիկ ռիսկի նվազեցման համապատասխան միջոցառումներ մարզային և համայնքային մակարդակներում: 
Վերոհիշյալ բացահայտված խնդիրները կարող են լուծվել ներկայացված նախագծի ընդունմամբ:

	3.
	Տվյալ բնագավառում իրականացվող քաղաքականությունը

	
	Հայաստանի Հանրապետության մարզերի և բնակավայրերի զարգացման ծրագրերում անտեսվում են սեյսմիկ ռիսկի նվազեցման խնդիրները:

       Սեյսմիկ պաշտպանության ոլորտում քաղաքականությունը ձևավորվում է՝ հիմք ընդունելով 2002 թվականի հուլիսի 6-ի <<Սեյսմիկ պաշտպանության մասին>> ՀՕ-376 ՀՀ օրենքը, 2010 թվականի օգոստոսի 28-ի <<Հայաստանի Հանրապետության սեյսմիկ անվտանգության համակարգի զարգացման հայեցակարգը հաստատելու մասին>> ՆԿ-140-Ն ՀՀ Նախագահի կարգադրությունը, Հայաստանի Հանրապե​տության կառավարության 1999 թվականի հունիսի 10-ի <<Հայաստանի Հանրա​պետության տարածքում սեյսմիկ ռիսկի նվազեցման համալիր ծրագրի մասին>> N 429 որոշումը,  երկրի սեյսմիկ անվտանգության ապահովման նպատակով: 

       Իրավական ակտի նախագծում ներառված սպասվելիք փոփոխության ալգորիթ​մը`

1. Սեյսմիկ ռիսկի գնահատման քարտեզը մարզերի և համայնքների զարգացման ծրագրերում ներառելու համար ՀՀ ԱԻՆ <<ՍՊԱԾ>> գործակալությունում մշակվում է սեյսմիկ ռիսկի գնահատման քարտեզի կազմման տեխնիկական առաջադրանք և ներկայացվում է ՀՀ ԱԻՆ ՍՊԱԾ համապատասխան տարածքային ՊՈԱԿ-ին` ի կատարումն: 
2. Սեյսմիկ ռիսկի գնահատման քարտեզին կից ներկայացվում է ամփոփագիր` քարտեզի համառոտ նկարագրությունը:

       Սեյսմիկ ռիսկի գնահատման քարտեզի ամփոփագիրը պարունակում է նաև եզրակացություններ և առաջարկություններ` 

      ա) գոյություն ունեցող շինությունների, կենսաապահովման գծերի ու օբյեկտների ուժեղացման` սեյսմիկ վտանգի մակարդակին համապատասխան սեյսմակայունության բարձրացման, սեյսմիկ տեսակետից խոցելի տարածքների նպատակահարմար հողօգտագործման վերաբերյալ:

3. Մարզերի զարգացման ծրագրերում ներառված քարտեզին առդիր ներկայացված եզրակացությունները և առաջարկությունները /հանձնարա​րականները/ հաշվի են առնվում քաղաքաշինական փաստաթղթերի մշակման, մարզերի և բնակավայրերի սոցիալ-տնտեսական զարգացման ծրագրերի կազմման ժամանակ:

	4.
	Կարգավորման նպատակը և բնույթը

	
	      Նախագծի գլխավոր նպատակը «Սեյսմիկ պաշտպանության մասին» Հայաստանի Հանրապետության օրենքով նախատեսված սեյսմիկ ռիսկի նվազեցման միջոցառումների ներառումն է զարգացման տարբեր ծրագրերում` որպես այդ ծրագրերի անբաժանելի մաս և հեռահար նպատակ:       

  Սեյսմիկ ռիսկի նվազեցման ռազմավարությունը ներառում է սեյսմիկ պաշտ​պանության բնագավառում նախապատրաստվածության և կանխարգելման գերա​կայության ապահովումը երկրաշարժերի հետևանքների վերացման նկատմամբ: 

Իրավական ակտի կարգավորման նպատակն է Հայաստանի Հանրապետության մարզերի և համայնքների զարգացման ծրագրերում սեյսմիկ ռիսկի գնահատման քարտեզների ներառումը, որը համարվում է սեյսմիկ ռիսկի նվազեցման միջո​ցառումների ծրագրավորման հիմք` ելակետային  տեղեկատվություն:

      Հայաստանի Հանրապետության մարզերի ու բնակավայրերի զարգացման ծրագրի համար պետք է նախատեսել և կազմել դիտարկվող տարածքի սեյսմիկ ռիսկի գնահատման քարտեզ, որը  հաստատվում  է լիազորված մարմնի կողմից:

      Հայաստանի Հանրապետության մարզերի սոցիալ-տնտեսական զարգացման ծրագրերի կազմման վերաբերյալ. Այժմ <<Ծրագրերում>>  չեն  ընդգրկվում արտակարգ իրավիճակներից բնակչության և տարածքների պաշտպանության բնագավառից սեյսմիկ պաշտպանության ոլորտը: <<Արտակարգ իրավիճակներից բնակչության և տարածքների պաշտպանություն>> բաժնի <<Բնական աղետներ>> գլխում գրվում են բնական աղետներից սողանքների, սելավների, գարնանային վարարումների հետևանքով առաջացած ջրհեղեղների մասին, բայց ոչինչ չի ասվում 

բնական աղետներից ամենավտանգավորի` երկրաշարժի սպառնալիքի մասին, և այդ տրամաբանությամբ էլ նախագծերում բացակայում են սեյսմիկ ռիսկի նվազեց​մանն ուղղված միջոցառումներ (ենթածրագրեր): Բոլոր նկարագրված բնական աղետները կարող են դառնալ նաև հնարավոր երկրաշարժի երկրորդային վտանգ:  Չնայած Ծրագրերում <<Կայուն զարգացման ծրագրից>> ներառվում են քաղաքաշի​նության վերաբերյալ դրույթներ, որտեղ կարևորվում է քաղաքաշինական նորմերի պահպանման վերահսկողության ուժեղացումը և շենքերի ու կառուցվածքների սեյսմակայունությանը և հուսալիության ապահովմանն ուղղված միջոցառումների հետևողական իրականացումը` նկատի ունենալով տարբեր աստիճանի վնաս​վածքնե​րով շենքերի և շինությունների,  սողանքների գոտիներում գտնվող, պոչամ​բար​ների, ջրամբարների առկայությունը բնական և տեխնածին աղետների բարձր ռիսկի գոտիներում,   սակայն մարզերի զարգացման   ծրագրերի <<Բնակչության պա​շտ​պա​նության միջոցառումները>> գլխում համայնքների տարածքում սեյսմիկ ռիսկի նվազեցման ուղղությամբ տարվող աշխատանքներ չեն արտացոլվում: 

Հանրապետության տարածքում ծրագրավորված սեյսմիկ ռիսկի նվազեցման համար անհրաժեշտ է Հայաստանի Հանրապետության մարզերի և բնակավայրերի սոցիալ-տնտեսական զարգացման ծրագրերում ներառել  սեյսմիկ ռիսկի նվազեցման կար​ճա​ժամկետ, միջնաժամկետ և երկարաժամկետ ենթածրագրեր` զարգացման ծրա​գրե​րի հիմքում դնելով   սեյսմիկ ռիսկի գնահատման քարտեզներ:

	5.
	Նախագծի մշակման գործընթացում ներգրավված ինստիտուտները և անձինք

	
	<<Հայաստանի Հանրապետության մարզերի և բնակավայրերի զարգացման ծրա​գրե​րում սեյսմիկ ռիսկի նվազեցման միջոցառումների ներառման մասին>> Հայաս​տանի Հանրապետության կառավարության որոշման նախագիծը մշակվել է Հայաս​տա​նի Հանրապետության արտակարգ իրավիճակների նախարարության աշխատա​կա​զմի <<Սեյսմիկ պաշտպանության ազգային ծառայություն>> գործակալության սեյսմիկ ռիսկի նվազեցման վարչության կողմից` նախարարության ստորաբա​ժանումների և  սեյսմիկ պաշտպանության ոլորտի պետական ոչ առևտրային կազմա​կեր​պությունների ներգրավմամբ:

	6.
	Ակնկալվող արդյունքը

	
	Այս նախագծով նախատեսված աշխատանքների իրականացումից ակնկալվում է Հայաստանի Հանրապետության տարածքի` ՀՀ մարզերի և բնակավայրերի տա​րածքների սեյսմիկ ռիսկի գնահատման համապատասխան մասշտաբների քարտե​զագրում,    սեյսմիկ  ռիսկի նվազեցման կարճաժամկետ, միջնաժամկետ և երկարա​ժամ​կետ ծրագրավորում, սեյսմիկ ռիսկի նվազեցման աշխատանքների  հետևողա​կան իրականացում մարզային և համայնքային մակարդակներով, ապահովելով  Հայաստանի Հանրապետության տարածքի սեյսմիկ ռիսկի  նվազեցումը մինչև բնա​կ​չության անվտանգության և Երկրի կայուն զարգացումն ապահովող մակարդակ:

	7.
	Այլ տեղեկություններ

